
Beartas um obair duine le duine leis an mac léinn
Cuspóir 
Is é cuspóir an bheartais seo ná treoir a leagan síos do bhainistiú agus do chur i bhfeidhm cosaintí ionaid Ógtheagmhála Bhord Oideachais agus Oiliúna Bhaile Átha Cliath agus Dhún Laoghaire (BOOÁCDL) agus iad ag obair duine le duine le mic léinn. Nuair a thagann cásanna duine le duine chun cinn, tá sé tábhachtach go mbeadh beartais, nósanna imeachta agus treoirlínte i bhfeidhm de réir na reachtaíochta chun mic léinn agus baill foirne a chosaint agus iad san ionad agus amach as (turais srl.).
D'fhorbair Ógtheagmháil BOOÁCDL an polasaí seo chun soiléiriú a dhéanamh ar an mbealach is fearr le tabhairt faoi chásanna a thagann chun cinn nuair a bhíonn baill foirne i gcásanna duine le duine le mic léinn. Ní mór don fhoireann agus do mhic léinn a bheith ar an eolas faoin bpolasaí seo, na Treoirlínte um Chaomhnú Leanaí, an Ráiteas um Chosaint Leanaí (léirithe san ionad) chun a chinntiú go bhfuil gach dlí, ionchas gairmiúil agus beartais BOOÁCDL i bhfeidhm sna cásanna seo. 
Tá freagracht shoiléir mhorálta agus dhlíthiúil ag an bhfoireann go léir atá ag obair san ionad Ógtheagmhála seo as a chinntiú go bhfuil ceart bunúsach ag gach duine óg a ghlacann páirt i seirbhís na heagraíochta ar thimpeallacht shábháilte ina bhfuil sé/sí cosanta, saor ó aon chineál díobhála, mí-úsáide nó faillí. Ní mór gach ball foirne, mac léinn, tuismitheoir/caomhnóir a chur ar an eolas faoi conas teacht ar bheartais, treoirlínte agus nósanna imeachta Ógtheagmhála BOOÁCDL maidir le cosaint leanaí. 
Raon feidhme 
Baineann raon feidhme an bheartais seo le foireann agus mic léinn BOOÁCDL agus le daoine lasmuigh de BOOÁCDL a oibríonn i gcáil ghairmiúil laistigh d’ionad (gníomhaireachtaí seachtracha srl.).
Róil agus Freagrachtaí
· An Bord Bainistíochta - An beartas a athbhreithniú agus a fhaomhadh ar bhonn tréimhsiúil.
· Bainisteoirí - A chinntiú go gcloíonn an fhoireann leis an mbeartas agus go bhfuil siad go hiomlán feasach ar gach nós imeachta agus treoir maidir le cosaint leanaí.
· Foireann/mic léinn/comhlachtaí seachtracha BOOÁCDL – Cloí leis na ráitis bheartais sa doiciméad seo agus bheith feasach go hiomlán ar gach dlí, nós imeachta agus treoir maidir le cosaint leanaí.
Reachtaíocht
Ní mór do gach ball foirne BOOÁCDL agus gníomhaireachtaí seachtracha cloí leis an reachtaíocht atá i bhfeidhm ag an am. 
An tAcht um Chúram Leanaí, 1991
An tAcht um Chúram Leanaí (Leasú) 2007, 2011, 2015
An Bille um Chúram Leanaí (Leasú) 2017
An tAcht um Chosaintí do Dhaoine a Thuairisceoidh Drochúsáid Leanaí, 1998
An tAcht um Cheartas Coiriúil (Faisnéis faoi Chionta in aghaidh Leanaí agus Daoine Soghonta a Choimeád Siar), 2012
An tAcht Oideachais (Leas), 2000
An tAcht um Obair Ógra, 2001
Acht na Leanaí 2001
Acht na Leanaí (Leasú) 2015
Na hAchtanna um an mBiúró Náisiúnta Grinnfhiosrúcháin (Leanaí agus Daoine Soghonta), 2012-2016 
An tAcht um an Aonú Leasú is Tríocha ar an mBunreacht (Leanaí), 2012
An tAcht fán nGníomhaireacht um Leanaí agus an Teaghlach, 2013
An tAcht um Thús Áite do Leanaí, 2015
Tús Áite do Leanaí: An Treoir Náisiúnta um Chosaint agus Leas Leanaí (2011)
Beartas Cosanta Sonraí BOOÁCDL
Beartas Ógtheagmhála BOOÁCDL
Tá trí phríomhchúinse ann ina bhféadfadh an gá a bheith le hobair duine le duine: 
1. Cuid de phíosa oibre struchtúrtha pleanáilte.  (Litearthacht, Uimhearthacht, Measúnú srl.). 
2. Cuid de chruinniú pleanáilte (comhordaitheoir/acmhainn/PSS/meantóireacht srl.).
3. I gcás frithghníomhach, m.sh. sa chás go n-iarrann duine óg cruinniú duine ar dhuine gan rabhadh, nó nuair is gá duine óg a bhaint ó ghrúpa. 

Mar chuid de phíosa oibre struchtúrtha pleanáilte nó cruinniú: 
· Ba chóir go mbeadh réasúnaíocht, aidhmeanna, modheolaíocht, meicníocht mheastóireachta agus plean oibre soiléir ag gabháil leis an gclár/gníomhaíocht ar leith.
· Ní mór a chur in iúl don Chomhordaitheoir agus/nó don fhoireann acmhainne go bhfuil cruinniú duine le duine ar siúl agus a bheith in ann dul i ngleic le haon cheisteanna a d'fhéadfadh teacht chun cinn. 
· Ní mór tuismitheoirí/caomhnóirí a chur ar an eolas roimh chruinniú agus a chur ar an eolas faoi nádúr agus cuspóir na hoibre agus d’fhéadfadh go mbeadh orthu toiliú scríofa a thabhairt i gcásanna áirithe. 
· Ní mór cód soiléir iompair a bheith i bhfeidhm san ionad. 
· Ba cheart go gceadódh na hamanna agus na láithreacha ainmnithe do chruinnithe trédhearcacht agus cuntasacht.
·  Sampla; a choinneáil i seomraí le painéal nó fuinneog ghloine soiléir, i bhfoirgnimh ina bhfuil daoine eile i láthair, agus doras an tseomra fágtha ar oscailt, nuair is cuí. 
· Tá cosc ​iomlán ar mhic léinn cuairt a thabhairt ar theach aon bhall foirne.  Níor cheart cuairteanna ar theach an mhic léinn a dhéanamh ach amháin nuair a bhíonn an tuismitheoir/caomhnóir i láthair agus dearbhaithe roimh ré.
· Cuirfear in iúl do mhic léinn cé leis ar cheart teagmháil a dhéanamh leo má bhíonn aon imní orthu nó má mhothaíonn siad míchompordach faoi aon ghné de na cruinnithe seo. 

I gcás frithghníomhach:
· Más gá do bhall foirne labhairt le duine óg ina aonar, caithfidh sé/sí é sin a dhéanamh i dtimpeallacht oscailte, i bhfianaise daoine eile.
· Mura féidir é seo a dhéanamh ní mór don fhoireann bualadh leis an mac léinn i seomraí le rochtain amhairc, nó leis an doras ar oscailt, nó i seomra/áit a bhfuil daoine eile in aice láimhe.
· Cuir in iúl do chomhghleacaí eile go bhfuil cruinniú dá leithéid ar siúl agus an chúis atá leis.
· Ba chóir taifead a choinneáil ar na cruinnithe seo lena n-áirítear ainmneacha, dátaí, amanna, láthair, fáth an chruinnithe agus toradh.

Seirbhísí Síceolaíochta
Oibríonn an tSeirbhís Tacaíochta Síceolaíochta (PSS) faoi choimirce Ráiteas Corparáideach um Chosaint an BOOÁCDL agus oibríonn gach síceolaí de réir chód eitice Chumann Síceolaíochta na hÉireann (PSI).  Tá prótacal ag an PSS chun a chinntiú go bhfuil siad ag comhlíonadh na reachtaíochta “Tús Áite do Leanaí”.  

